Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
<<ԵՐԵՎԱՆ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - Երևան քաղաքի Պուշկինի, Տերյան, Եզնիկ Կողբացու և Հին Երևանցու փողոցներով պարփակված, Երևան քաղաքի Նալբանդյան, Պուշկինի, Աբովյան փողոցներով և Սախարովի հրապարակով պարփակված և Պռոշյան և Դ.Դեմիրճյան փողոցներին և Սիրահարների զբոսայգուն հարակից տարածքների նկատմամբ բացառիկ` գերակա հանրային շահ ճանաչելու համար անհրաժեշտ է <<Լոկալ Դիվելոփըրզ>> ՍՊ ընկերության հետ կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր, քանի որ համաձայն <<Հասարակության և պետության կարիքների համար սեփականության օտարման մասին՚ ՀՀ օրենքի /այսուհետ` Օրենք/ 7-րդ հոդվածի 3-րդ կետի, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում բացառիկ` գերակա հանրային շահ ճանաչելու մաuին կառավարության որոշումն ուժի մեջ մտնելու պահից:

Ընթացիկ իրավիճակը և խնդիրները - ՀՀ կառավարության 19.02.2007թ. թիվ 168-Ն որոշման հավելված 1-ի 8-րդ և 10-րդ կետերով և 28.08.2008թ. հ. 977-Ն որոշման հավելված 1-ի 2-րդ կետով վերը նշված տարածքների նկատմամբ արդեն իսկ ճանաչվել էր բացառիկ` գերակա հանրային շահ և տարածքի ձեռքբերող էր ճանաչվել <<Լոկալ Դիվելոփըրզ>> ՍՊ ընկերությունը: Օրենքի 10-րդ հոդվածի 1-ին կետի համաձայն <<Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը>>: Հաշվի առնելով <<Իրավունք հաստատող փաստաթղթերը չպահպանված անհատական բնակելի տների կարգավիճակի մասին>> 2008 թվականի հունիսի 10-ի ՀՕ-117-Ն օրենքի շրջանակներում իրականացվող աշխատանքների ծավալը, ինչպես նաև ՀՀ կառավարության 19.02.2007թ. թիվ 168-Ն որոշման հավելված 1-ի 8-րդ կետում նշված հասցեներում գտնվող անշարժ գույքերի սեփականատերերի դիմումը` փոխհատուցումը բնակարանային տարբերակով լուծելու վերաբերյալ` մինչև 2011 թվականի հունվարի 1-ը ՀՀ կառավարության 19.02.2007թ. թիվ 168-Ն որոշման հավելված 1-ի 8-րդ և 10-րդ կետերում և 28.08.2008թ. հ. 977-Ն որոշման հավելված 1-ի 2-րդ կետում նշված տարածքներում որոշ սեփականատերերի չի ուղարկվել օտարման պայմանագրերի նախագծեր, որոշ սեփականատերերի ուղարկվել է` սակայն չի կնքվել պայմանագրերը: Օրենքի 16-րդ հոդվածի 1-ին կետի ուժով ՀՀ կառավարության 19.02.2007թ. թիվ 168-Ն և 28.08.2008թ. հ. 977-Ն որոշումները տվյալ սեփականության մասով համարվել են անվավեր: 
Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության 19.02.2007թ. թիվ 168-Ն և 28.08.2008թ. հ. 977-Ն որոշումներով <<Լոկալ Դիվելոփըրզ>> ՍՊ ընկերությունը հանդիսանում էր նշված տարածքների ձեռքբերող և կազմվել է նշված տարածքի նկարագրային արձանագրությունները, դրանք տրամադրվել են <<Լոկալ Դիվելոփըրզ>> ՍՊ ընկերությանը, որոնց հիման վրա  պատվիրվել է գնահատման աշխատանքներ, օտարվող սեփականության սեփականատերերի և այլ գույքային իրավունք ունեցողների հետ տարվել են  բանակցություններ, տարածքներում մասսամբ կատարվել են օտարման գործընթացներ, ինչպես նաև հաշվի առնելով <<Լոկալ Դիվելոփըրզ>> ՍՊ ընկերության դիմումը Երևանի քաղաքապետին, առաջարկվում է լիազորել Երևանի քաղաքապետին <<Լոկալ Դիվելոփըրզ>> ՍՊ ընկերության հետ կնքել նոր պայամանագրեր:

Ակնկալվող արդյունք – պայմանագրերի կնքեումից հետո հնարավոր կլինի նշված տարածքների նկատմամբ ճանաչել նոր բացառիկ` գերակա հանրային շահ և ավարտին հասցնել քաղաքաշինական ծրագրի իրականացումը:

Կ. Կ Ա Ր Ա Պ Ե Տ Յ Ա Ն
Տ Ե Ղ Ե Կ Ա Ն Ք

<<ԵՐԵՎԱՆ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ>>
ՀՀ կառավարության որոշումն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
      <<Երևանի քաղաքապետին լիազորություն վերապահելու մասին>> Հայաստանի Հանրապետության կառավարության որոշման նախագծի  ընդունման կապակցությամբ ՀՀ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք

<<ԵՐԵՎԱՆ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ>>
ՀՀ կառավարության որոշման նախագծի ընդունման առնչությամբ ընդունվելիք այլ նորմատիվ իրավական ակտերի ընդունման անհրաժեշտության կամ բացակայության մասին
<<Երևանի քաղաքապետին լիազորություն վերապահելու մասին>>  Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն և (կամ) լրացում կատարելու անհրաժեշտություն չի առաջանում:

Կ. Կ Ա Ր Ա Պ Ե Տ Յ Ա Ն

Ա Մ Փ Ո Փ   -  Տ Ե Ղ Ե Կ Ա Ն Ք
<<ԵՐԵՎԱՆ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ>>
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ  ՆԱԽԱՐԱՐՈՒԹՅԱՆ ԴԻՏՈՂՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	
	Առարկության, առաջարկության հեղինակը,

գրության  ստացման ամսաթիվը, 

գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն-ները

	1
	ՀՀ տարածքային կառավարման նախարարություն
22.07.2011թ.
հ. 03/16/4757-11
	Առարկություն և առաջարկություն չունի
	-
	-

	2
	ՀՀ ֆինանսների նախարարություն 21.07.2011թ.

հ.1/9.6/81964-11
	Առաջարկել է Նախագծում ավելացնել կետ` համաձայն որի Երևանի քաղաքապետը եռամսյակային կտրվածքով տեղեկատվություն է տրամադրում ՀՀ ֆինանսների նախարարություն պայմանագրերի կնքման և դրանց կատարման ընթացքի վերաբերյալ:
	Չի ընդունվել, քանի որ ՀՀ կառավարության որոշման մեջ նման նորմ ամրագրելու անհրաժեշտությունը չկա և նշված տեղեկատվությունը կտրամադրվի առաջին իսկ գրավոր պահանջի դեպքում: 
	

	3
	ՀՀ կառավարությանն առընթեր անշարժ գույքի կադաստրի պետական կոմիտե 20.07.2011թ.

հ. ԱՄ/2.1/3574-11
	Առաջարկել է Նախագծի 1-ին կետում <<պետության անունից>> բառերը փոխարինել <<Հայաստանի Հանրապետության անունից>> բառերով, իսկ 1-ին կետի 3-րդ ենթակետում` <<Պուշկինի>> բառերից առաջ ավելացնել <<Երևան քաղաքի>> բառերը: Միաժամանակ, հայտնել է, որ եթե <<Պուշկինի անվան այգին>> վերանվանվել է <<Սիրահարների զբոսայգի>>, ապա նախագծում նույնպես այն պետք է նշվի <<Սիրահարների զբոսայգի>>:
	Ընդունվել է նախագիծը լրամշակվել է:
	Նախագծի 1-ին կետում <<պետության անունից>> բառերը փոխարինվել է <<Հայաստանի Հանրապետության անունից>> բառերով, 1-ին կետի 3-րդ ենթակետում <<Պուշկինի այգուն>> բառերը փոխարինվել է <<Երևան քաղաքի Պռոշյան և Դ.Դեմիրճյան փողոցներին և Սիրահարների զբոսայգուն>> բառերով:

	4
	ՀՀ քաղաքաշինության նախարարություն
25.07.2011թ.

հ. 01/15.1/3587-11
	Առարկություն և առաջարկություն չունի
	-
	-

	5
	ՀՀ կառավարությանն առընթեր պետական գույքի կառավարման վարչություն 21.07.2011թ.

հ. 01/16.32/2349-11
	Առարկություն և առաջարկություն չունի
	-
	-

	6
	ՀՀ արդարադատության նախարարություն
20.08.2011թ.
հ. 5241-11            
	Առարկություն և առաջարկություն չունի
	-
	-


       Կ. Կ Ա Ր Ա Պ Ե Տ Յ Ա Ն
